
GJS-2023-020 

 

Nënkryetarja e Gjykatës Supreme të Republikës së Kosovës, Mejreme Memaj, bazuar në 

nenin 9 paragrafi 1, nën paragrafi 1.2 dhe paragrafi 6 i Ligjit nr.06/L-057 për Përgjegjësinë 

Disiplinore të Gjyqtarëve dhe Prokurorëve, duke vendosur sipas ankesës së parashtruar nga 

Hajdin Rexhepi, për inicim të procedurës disiplinore ndaj Kryetares se Gjykatës Themelore në 

Prizren - Shpresa Emra, më 10 gusht 2023, merr këtë: 

 

A  K  T  V   E   N   D   I   M 

 

Hedhet poshtë ankesa e H.R., e paraqitur kundër kryetares së Gjykatës Themelore të Prizrenit- 

Sh.E.. 

 

A  r  s  y  e  t  i  m 

 

Kryetari i Gjykatës Supreme të Kosovës – Fejzullah Rexhepi, më 2 gusht 2023 përmes email-

it zyrtar, ka pranuar ankesë nga H.R.. Pala ankuese H.R., pretendon se si punëtor i Gjykatës 

Themelore në Prizren, ka identifikuar parregullsi në funksionimin e kësaj gjykate, duke shtuar 

se Kryetarja e Gjykatës – Sh.E., së bashku me stafin e administratës së gjykatës, me automjete 

zyrtare kanë shkuar në një aheng, ku si rrjedhim gjykata ka mbetur pa staf dhe gjyqtarë.  

Nënkryetarja e Gjykatës Supreme pas shqyrtimit të pretendimeve në ankesës vlerësoi se: 

-Ankesa duhet të hedhet poshtë. 

Pas pranimit të ankesës gjatë shqyrtimit të saj, respektivisht ndërmarrjes së veprimeve fillestare 

del se në Gjykatën Themelore në Prizren në stafin administrativ nuk ka punëtor me emër dhe 

mbiemër H.R.,  pra, emri dhe mbiemri i ankuesit nuk është i vërtetë dhe si i tillë është anonim, 

prandaj, meqë i njëjti rezultoi të jetë i panjohur dhe i pa identifikueshëm nga gjykata, ankesa u 

hedh poshtë. 

 

 

 

REPUBLIKA E KOSOVËS 

REPUBLIKA KOSOVA  

GJYKATA SUPREME – VRHOVNI SUD  

Nga sa u tha me lartë, dhe konform nenit 9 paragrafi 6 të Ligjit për Përgjegjësinë Disiplinore 

të Gjyqtarëve dhe Prokurorëve, si dhe nenit 7 paragrafi 2 nënpar. 2.1 të Rregullores për 

Procedurën Disiplinore të Gjyqtarëve, u vendos si në dispozitiv të këtij aktvendimi. 

 

 

  

                                                                                                        Mejreme Memaj 

                                                                                               Nënkryetare e Gjykatës Supreme 

 

Kopje: 

 

1. Këshilli Gjyqësor i Kosovës, 

2. Kryetares së Gjykatës Themelore të Prizrenit,  

3. Palës ankuese,   

4. Arkivit të Gjykatës Supreme. 

 

 

 

 

                                                                                                         

                                                                                               


